
				এই পাতাটির মুদ্রণ সংশোধন করা প্রয়োজন। 
ওরাই আমার সব বইয়ের প্রকাশক হবে । সুবিধা এই যে, ইংলণ্ডে আমেরিকায় ও ভারতবর্ষে ওদের কারবার আছে । বোধ হয় আর্থিক কিছু সুবিধা হতেও পারে । এবারকার বইগুলো ত সব বিকিয়ে গেছে— লোকে খুব উৎসুক হয়ে উঠেছে— সকলের ভালও লেগেছে— অতএব এইবার যদি ভাগ্য প্রসন্ন হয় তবে আমার বিদ্যালয়ের অকাল ঘুচতেও পারে । এ দেশে বোধ হয় লক্ষ্মী সরস্বতীর সতীন নন কেননা, এ দেশে বহুবিবাহ আইনবিরুদ্ধ— এই একটা মস্ত ভরসার
কথা দেখা যাচে ।
এদিকে তর্জমা জমে উঠ চে । একবার লজ্জার বাধ
ভাঙলে তখন - ব্যাকরণের রক্তচক্ষুকে আর কে ভয় করে ! ছেলেবেলায় যে রকম করে তুই পায়ের চটি সামনের দিকে ছুড়তে ছুড়িতে চলে যে তুম, ঠিক তেমনিভাবেই ইংরেজি ভাষার ষত্ব ণত্ব ছুড়তে ছুড়তে চলেছি— মোদী, চলা বন্ধ করি নি । আজ এই খানিকক্ষণ হল শারদোৎসব তর্জমা করে সেরেছি —কাল ওটা আরম্ভ করেছিলুম।
তুমি ত জানই এ দেশের লোকের বক্তৃতার কাঙাল । যতই চেষ্টা করি না কেন, বক্তৃত। না করে পার পাবার জে৷ নেই । সে জন্যে কিছু কিছু লিখতে হচ্চে। এ কাজটা আমার কাছে তেমন হৃদ্য নয়, অথচ এটার প্রয়োজন আছে । এদিকে ওদিকে নিমন্ত্রণ জুটুচে — যতটা পারি কাটাবার চেষ্টায় থাকি— কিন্তু বাদসাদ দিয়েও বাকি থাকে— সব নিমন্ত্রণ ত বিনা বক্তৃতায় সারবার জো নেই তাই প্রস্তুভ হতে হচ্চে— সামনে
جولا

